
〈城當一面。横如鐵陣控三關。防秋甲士屯田去。牧馬氈。裘避塞還儒帥著書閑暇否。兩河人物太平間帥臣所統在燕南事事如窺指掌間杖鉞〉

〈精神堪破虜。扼吭形勢正當關。十州部分連滄海一道軍聲過黑山文武非徒尹吉甫。前時方叔已平蠻事皆術内宜謀帥竒在胸中合運籌。戰〉

〈士常騎突陣馬。將軍須養犒師牛雅歌坐燕春歸塞。緩帶行吟月上樓且勸主人宜飲酒。邊城六月已如秋。玉門關静邊鋒息。回首金城趙充國〉

〈綉帽霜鬚馬上吟。詩興如雲滿秋色。最好青門長樂坡。灞橋路上情更多。綉嶺風烟新草木。潼關形勢舊山河。洛陽城闕秋風緊。有詔疾驅催大尹。〉

〈兩瞳直是有精神。管取無寬亦無猛。蘇東坡大全集送薛頴叔帥熈河。西方猶宿師。論將不及我。苟無深入計。緩帶我亦可。我欲歌杖杜。楊柳方〉

〈婀娜。邊風事首虜。所得蓋么麽。願得魯連客一射聊城笴。王安石臨川集送元厚之帥福州。元侯文章翁。更以吏能著。今為大帥府。千里來赴愬。〉

〈銜詔出黎嶺。方為逺人慕旌旗滿流水冠蓋東門駐荅西帥吾君英睿超光武。良。將西征捍隗囂。事見隗囂傳。誓斬郅支聊出塞陳湯斬郅支。〉

〈生擒頡利始歸朝。唐太宗生擒頡利。一丸豈慮封函谷。千騎無由飲渭橋。息夫躬傳如使狂夫嘄嘑於東崖。匈奴飲馬於渭水。此詩恐謂王韶可見〉

〈公意切於開邊也。豈慮者言帥之滅畧。必不使如王元之徒欲以一丸泥封函谷關也。按北史韋孝寬賛東人怙恃其衆。將欲飲馬凊渭。而新唐〉

〈史突厥賛亦言虜薄渭橋騎璶蒙京師。然一丸泥既是後漢書全文。則亦疑千騎或别有出處。公方以為對。秦漢唐架渭者凡三橋。在咸陽西十里〉

〈者名便橋。武帝造在咸陽東二十二里為中渭橋。始皇造在萬年東四十里為東渭橋。不知始於何世。唐書太宗出元武門以萬騎逕詣渭水上。隔〉

〈水與頡利語。時虜進至渭水。便橋之北。或云此是王元之詩。好立功名標竹素。莫教空說霍票姚。社子美後出塞詩借問大將誰。恐是霍票姚。陪柏〉

〈中丞觀宴將士詩漢朝頻選將。應拜霍票姚。按漢史霍去病再從大將軍受詔予壯士為票姚校尉。服䖍音飄摇。師古曰。票。頻妙反。摇羊召反。票姚。〉

〈勁疾之貌。苟恱漢紀作票鷂字去病後為票騎將軍。尚取票姚之字耳。子美以平聲用。盖從服䖍音。公亦以平聲用。必承襲子美。鄭俠西塘集迎仲〉

〈常龍圖自廣州移閩帥。旄鉞依前向釣臺祥烟喜雨兩崔嵬。民思父母無窮已。天借星辰有去回。千里袴襦還衆暖。三山樓閣為誰開。須知道路〉


〈先騰說。又見清凉古佛來。去年牙戟海邊城。空望門闌涕泗横。今日去旄東嚮夢。那知髙纛此中迎。豈非丈席諧瞻對。亦似雲衢有否亨。十有餘〉

